
] 1 San Pedro
Gyicy loga nu bzeed Bed 1o de

mbecy Israeel nu brushlas

Bed zeed yu figyoozh ni de mbecy Israeel

1Ya Bed, tub aposht ni Jesucrisht, zeeda gyicy ii
lo de ru mbecy Israeel nu bruu ledz nu za cyiiii
refia' gyedz. Rcyiifi der lo de yu ni Ponto, gal nu
lo yu ni Galacia, gal nu lo de yu ni Capadocia, gal
nu lo de yu ni Asia, gal nu lo de yu ni Bitinia.
Dela lugaar ze' yu' der. 2 De ru nac der mbecy
nu pcui Ngyoozh gulas, gun nde' coz nu rlagy ub
mi. Espiriit Yon nim bzu chum der par nu gzuub
gyidag der niJesucrisht, nunu bicy minu byecy cyi
der nu nac refi Jesucrisht.

Ngyoozh gyicy mi faboor nu ded ru' ga' la nap
gyicy num de ru, nunu gyicy mi nu cheti ri afi ni
der.

Gadnu grish lo den

3 Gyabic den gyel mbecy ni Ngyoozh Uz Shuaan
den Jesucrisht, gun par nu nac nu tona' la rashni
lagy mi de ub na, nde' nu bicy mi nu byac den
mbecy cub nu nac nu byabaifi Jesucrisht, nunu
nde' gyicy fii nu rishli gad nu grish lo den. 4 Nde'
nu grish lo den nu cuic mi gyel nap nu bdu' choow
mi gyibaa par de ub na, de coz nu wac nit lo, ni
watop fii, ni wazifi. 5 Ngyoozh zaab ic mi der nu
nac nu rac ricy mi coz ily nu nac nu ricy cup der
consuel lom. Ni gyicy mi, gun orze' gad nu gruu

mbafi der gal nu psa' lagy mi. Nunu laab Ngyoozh
gyicy mi nu yet lag der cuen lac mod co mbafi mi
der ornu bi yad nu gya'lo tiem.

6 Par nu nac nde', orze' tona' la gyet lagy der.
Nomaas tub tiem zi galagy fii nu gyicy shni der
nu nac nu gzac der zafi lo coz deet. 7 Consuel nu
ricy cup der lo Crisht, nde' nafi gal nu na or. Na
or ze' chafi lo gyi, mas nit lo lafi, gun orze' gabe
ben a rishli nac fiii or nap. Ni'zi'l ornu gzac deet
der, orze' gabe ben a rishli ricy cup der consuel 1o
Crisht. Nunu consuel ze' sac zir fi gaze' or. Benu
gabeericy cup der consuello Crisht ornu ded ninu
gzac deet der, orze' Ngyoozh gyabic mi gyel mbecy
nider, nunu gyicy minu gyac der mbecy nulily na,
nunu griib zily mi de ru. Ni gyicy der ornu gruu
zac Jesucrisht tuuba' tir.

8 De ru rca der Jesucrisht mas nigul zac der mi.
Nunuricy cup der consuel lom maswac zac der mi
na. Orze' gucyit lagy der tub mod nu tona' la coz
ily. Tub mod nu druu gal gyibaa. Ni wagaca' cuic
der rasoo de riidz ni de coz nu rzac ru. 9 Gun par
nu nac nu guud nu bruu mbafi der, orze' nde' nu
ricy cup der consuel lom.

10Orze' gulas de yu nu mnii por cuen ni Ngyoozh
nap tona'la psya' dey nubyub yu de ze' nu rniifi ni
de riidz nu gruu mbaf de mbecy. Nunu bzat dey
de coz nu gyicy Ngyoozh faboor num de ru nu cuic
mi ni der. 11 Orze' Espiriit ni Crisht bicy mi nu gud
lagy de yu ze' de coz nu gzac zim, gal nu de gyel
lily nim nu gruu zac despuees. Nde' tona'la gulas
gud lagy dey. Nunu bicy pee dey nu figyad lagy yu
cyu mbecy nde'. Nunu bicy pee dey nu figyad lagy

yu la tiem gac de coz nu mnii Espiriit ni Crisht,
bifi nu bicy cup dey nafi lardooy tiem ze'. 12 Tees
Ngyoozh bicy mi nu guud lagy dey riidz nu mniiy.
Nde' walab par de ub yu, sinu nde' par de ub na.
Deriidz ze', nde' riidz nu guiefi der ornu mnii de yu
nu rshaal de riidz nu sac ni Crisht nu nac Espiriit
Yon ni Ngyoozh, bifi nu bruu gal gyibaa. jNunu mas
gashtal de anc ngulagy dey nu figyet lag yu cuen
lac yaruu de riidz ze'"

Ngyoozh bzum de ub na nu chesan tub mod nap

13Nde'nubzuder altant, nunu byubicder ubru
tub mod nu nap. Brish lo nap la der lo de coz nap
nu cuic Ngyoozh ni der ornu gruu zac Jesucrisht
tuuba' tir. 14 Bicy der gal nu rlagy fii como nac der
i'i Ngyoozh. Nunu bzuub gyidag der nim. Nunu
cue' gyicy der de coz a' nap nu druu naf lardoor,
gal nu bicy der anzir nu chu' lo der mi. 15 Lugaar
nu gyicy der de coz a' nap ze', orze' bicy der mod
nu nap par lo Ngyoozh. Gun Ngyoozh, bifi nu bzu de
ru nu gac nim, mi ze' nac mi bifi yon. 16 Ngyoozh
nam lat de riidz nim: “Guc der mbecy nu wagyicy
Cyi, gun ya wagyicya cyi”, nam.

17 Ngyoozh gri beem ni tub ga la de mbecy dub
gal nu na coz nu ricy dey, nunu walab nu refi
ga la mod gyicy mi num tub ga mbecy. Como
de ru “Uza”, rnii der lo Ngyoozh, nde' nu rlagy fii
nu ca lagy der lom dub laa tiem lat nu yu' der
gyishlombecy ii. 18 Ngyoozh bibloo nap mide ru lat
de mod wancyiifi nu pcyiifi der gulas, de mod nu
bzeeni de gyitoo bel ni der. Na de ru nap rad lagy
derlabelayu'lo mod nubloo mbafi mi der. Walab

nu coz nu ded ni briish mi. Ni walab nu briish mi
nu or. Ni walab nu briish mi nu plat. 19 Sinu briish

mi nu ref Crisht nu dzi sac. Mi ze' guc mi gun lo
Ngyoozh. Guc mi gal nu na tub shily nu rila sac falt
ni. 20 Crisht nil bi ca lo cuen nim nu ni zac mi nese
anzir nu sa' lagy Ngyoozh gyishlombecy. Tees na
nu bi yad lazh tiem bruu zac mi par nu locyuub
mi de ru. 21Ze' na nu nac Crisht, de ru ricy cup
der consuel lo Ngyoozh, bifi nu bicy nu byabafi mi.
Nunu briic mi gyel lily nim ni I'i mi. Nde' nu de
ru ricy cup der consuel lo Ngyoozh, nunu rgyish lo
der lom.

227e'na ornu de rubzuub gyidag der de riidz nu
rishli ni Crisht, orze' byecy dela cyi der. Gun orze'
rishli gaal ca tub ca tub zi'l der losa'r nu dutuub la
lardoor, gal nu dela fers ni der. 23Tees de runa der
galnunambecynubigul tuuba'tir. Nawalaba'nu
gulder nunacmbecynuyu'gyishlombecyii, de yu
nu calo cuen nu gat, sinu gul der nunac de riidz ni
Ngyoozh. Riidz ze' nim gyicy fii nu cui mbafi mbecy,
nunu gzufl par dub laa tiem. 24 Gun lat de riidz ni
Ngyoozh rniim:

Dela mbecy na dey gal nu na gyish.
Ze'gyellilynidey, nde' nafi galnuna gyeenigyish.
Gyish ze', nde' chawach 1.

Ze' gyee, nde' glag fii.

25 Tees de riidz ni Shuaan den, nde' gzufi par tub
la.

Ni rnii de riidz ni Ngyoozh. De riidz nu rzat fii ze',

nde' riidz nu sac ni Crisht nu rshaal de lo de ru.



1 San Pedro 2:1 \% 1 San Pedro 2:6

1Nde' nublaa yaa der de lo la coz a' nap nu ricy
der. Rila cue' guu der. Nunu cue' gac der mbecy
rzuu lo. Nunu cue' gasaap lagy der. Nunu rila cue'
gzat zi der losa'r. 2 Guc der gal nu na mdoo nu sa
gul. Bicy der nu cuigy ru lech du ub nu cyiifi par
espiriit ni der, gun orze' nu nac nde' gal shcab ni
der par nu gruu mbaii ru. 3 Gun rishli gaal de ru
bi gud lagy nap la der nu Ngyoozh Shuaan den dzi
nap mi.

Crisht nam gal na gyita' nu rbic gyel mban

4Nde' nu becha' der lo Shuaan den Jesuuz, gun
mi ze' nam gal nu na tub gyita' nu mbafi. Orze'
de mbecy guzii dey nu wacyiif gyita' ze'. Orze'
mne' dey fiii. Tees par Ngyoozh, nde' tub gyita' nu
bducui. Nunu nac fiii gyita' nu dzi sac. 5 Orze'
ni mod bicy der nu gac ru gal nu na gyita' ze'.
Orze' Espiriit Yon nim gash mi de ru par nu shup
mi yu' wedz nim. Orze' nafi yu' wedz ze' gac der
uz par nu gyicy der riifi ni ub zi'l mi. Orze' nu
nac Jesucrisht cuic der gun lo Ngyoozh, de gun nu
rnii Espiriit Yon nim nu cuic der. Nde' gun nu
gyedzu' lagy mi. 6 Nde' nu ni' zi'l rniifi lat de riidz
ni Ngyoozh:
Ya grisha tub gyita' Sion gyedz ni Ngyoozh.
Nde' nac fiii tub gyita' nu ricy zir fii presis.
Nde' tub gyita' nu ya pcui nu gac fiii gyita' nu dzi

sac.

Cyu zi'l mbecy nu gyicy cup consuel lo bifi nu nac

gyita' ze',
orze' de mbecy ze' waruu to' loy,
na Ngyoozh lat de riidz nim.

7Par de ru mbecy nu ricy cup consuel lo bifi nu
nac gyita'ze', orze' mize' tona'la ricy ii presis par
de ru, tees par de mbecy nu wagyicy cup consuel
lom, orze' gyu' nifi gal nu rniif lat de riidz nim.
Orze' rniifi:
Gyita' nu mne' biryu,
nde' byac fii gyita' nu ricy zir fii presis,
rniif.
8Ze' tuuba'lugaar rniifi:
Nde' tub gyita' nu gyicy fii nu glagy gyi' mbecy.
Nunu gyicy fii nu gyes saa dey,
rniifi lat de riidz ni Ngyoozh. De mbecy ze' glagy
gyi'dey nunac nuwacsuub gyidag yuniriidz nim.
Nde' tub coz nu bi ca lo cuen nu ni gzac dey.
9Ze'de runac der mbecy nu pcui Ngyoozh nu gac

famil nim. Nac der uz nu zu riifi lo Ngyoozh, bifi
nu nac rey ni den. Nac der tub nac mbecy nu nac
ni Ngyoozh. Nac der de mbecy ze', gun orze' gzat
der de coz ily nu ricy mi. Mi ze' bifi nu pcui de
ru par nu gruu der ze' nu cow, gun orze' chu' der
ze' nu yu' yaa nu tona' la cyit zu. 10De ru a' nac
der mbecy ni Ngyoozh gulas. Ze' na nac der mbecy
nim. Gulas wangashni lagy Ngyoozh de ru. Tees na
rashnilagy mi der.

Yu'n gyishlombecy par nu gyicy na coz nu rlagy
Ngyoozh
11Ya rnishbaa lo der bicy na nu dzi rca, bicy der
gal nu ricy mbecy nu walab mbecy guledz. Cue'
shetic der nu gyicy ru de coz a' nap nu druu nan
shcab nir, gun de coz ze' zafi contr ni espiriit nir.
12 Nap bicy der lat de mbecy nu a' yu' lo Ngyoozh,
gun orze' mas griib dey cyi fals too der nu nii dey

nu nac der mbecy shifi ricy, tees ornu gad lagy
dey de coz nap nu ricy der. Orze' gyabic dey gyel
mbecy nim ornu cyid mi tuuba' tir.

13 Orze' par nu nac Shuaan den Jesucrisht
“O” mnii der ni dela mbecy nu nac fushtiz gy-
ishlombecyii. Gaza'yunuriibicde nasyoong, “0”
mnii der nu zuub gyidag ru niy, gun yu ze' zuy riifi
ily par de' zir dey. 14 Ni' zi'l “O” mnii der ni yu nu
riib ic por cuen ni gubier, gun yu ze' bdugyly riiii
par nu cuic yu cashtig ni de mbecy nu shif ricy,
nunu par nu gyabic yu gyel mbecy ni de mbecy
nu nap ricy. 15 Gun Ngyoozh rlagy mi nu nap gyicy
der, gun orze' de mbecy nu wagad lagy, gal nu de
mbecy ton, wad la ru' dey nu niiy nu chay contr ni
der.

16 Bicy der gal mod nu ricy mbecy nu riib ic ub.
Masriibicder ubru, tees cue'cuicderlugaarniub
runugyicyrucoza'nap. Sinubicy der tub mod nu
nap zir par nu nac der mbecy nu ricy coz nurlagy
Ngyoozh. 17 Bicy der mod nu rabee nu rca lagy der
lo dela mbecy. Pca der de bicy ru nu nac Crisht.
Nunu nap pca lagy der lo Ngyoozh. Nunu pca lagy
der lo yu nu riib ic de nasyoong.

Rlagy fii nu gagyen nu gzac zin gal nu gugyee
Crisht
18 De ru moz nu ricy riifi ni mbecy, rlagy fii nu
“0” nil der ni patroo nir nu rca lagy der loy. Cue'
nu tub lo zi'l nu nap gyicy der nu de yu nu nap
ricy, gal nu nu de yu nu gugy na, sinu ni' zi'l gyicy
der nu de mbecy a' nap. 19 Gun nde' tub coz nap
ornu tub mbecy ragyeey nu rzac ziy ornu sac falt
niy nu nac nu rad lagy yu nu nde' coz nu rlagy

Ngyoozh. 20 Tees benu cuic dey cashtig ni der nu
der nupasez. Ze'benu zac zider nunacde coz nap
nu ricy ru, nunu benu gagyer loofi nu pasez, orze'
nde' coz nap par lo Ngyoozh. 21 Gun Ngyoozh bzum
de ru par nu gagye der lat de tiem nu gzac zir, gun
Crisht bzac zim nu nac de ru. Nunu blyuum ni
der lac mod gyicy ru, gun orze' gyicy der gal nu
bicy mi. 22 Crisht wangyicy mi ni tub la cyi. Ni
wanguum ni tub la mbecy. 23 Ornu gugy zi mbecy
mi, orze' rila wanniim ni tub riidz. Ni wantush
cyam riidz nu tafi za lo dey ornu pted zi dey mi,
sinu bdu'm fiii yaa Ngyoozh, bifi nu ri bee mod nu
se'fl. 24 Laab ub la Crisht, lat nu pcam lo cruuz nu
cuerp la nim, orze' za num dela cyi den, gun orze'
de ub na nan gal nu na mbecy gut par lo de cyi.
Orze' cyiifi den gyishlombecy par nu gyicy na de
coz nu se'fi. Crisht gud giiiim, gun orze' de ru gruu
nap der. 25 Gun de ru gusa der gal nu gusa shily
bdune'. Tees na bi bish cya der brir lo Crisht, gun
orze' mi ze' fiam de ru gal nu riia tub mbecy shily
niy, nunu ca laa lom lo den.

3

Mod nurlagy fii nu gyicy de mbecy nu zu losa'

1 Na de ru bifi mfiaa, ni' zi'l rlagy fii nu “O” nii
der ni figyeer, gun benu nac yu mbecy nu wagyicy
cup consuel lo de riidz nu sac ni Crisht, orze' ornu
gzac yu de mod nap nuricy der, orze' dzi ga guugy
lardooy. Orze' gyicy cup yu consuel. Orze' ni
walagy fii nu niir ni tub la riidz, 2 gun ornu gzac yu
nu nap ricy der, nunu ca lagy der lo Ngyoozh, orze'

guugy lardooy. 3 Nunu cue' cyish lo der lo coz nu
rabee par ich nu gyacyit nar. Ni walagy fii nu ti
laca' la gyicy nu der gyich toor. Ni walagy iii nu
zaab der bec or de lugaar ni cuerp nir. Ni walagy
fii nu zu der negy nu dzi figyup sac. 4 Nap zir nu
bicy der nu nac rumbecy cyitnanunacmod nuna
naf lardoo der. Na benu gugy na der, nunu benu
rag zi'l zu lagy der nafi lardoor, orze' nde' nafi gal
nu na bec cyit na nu rila waded ni. Nunu nde' tub
coz nu tona'la sac par lo Ngyoozh. 5 Ni mod bicy de
bifi mfiaa ni Ngyoozh nu gu' gulas par nu bicy mi
nu nap rabeem. De mi ze' bicy cup mi consuel lo
Ngyoozh, nunu bicy paa dem nu figyeem. 6 Ni mod
bicy Sara. Bzuub gyidag mi ni figyeem, Abraham.
Orze'rniim rab miyu “Shi Abraham?”, rniim. Orze'
na de ru nac der mbecy nu rsya' lo Sara benu nap
ricy der, nunu benu wacchib lagy la der lo ni tub
la coz.

7 Na de ru yu gyeey, pcyiifi nu der mfiaar tub
mod nu rasgo, nunu pca lagy der lom, como ta
zir na de bifi mfiaa gaze' de ru. Gun ni' de mi ze'
cuic Ngyoozh nu cui mbaifi mi gal nu cuic mi nu cui
mbafi de ru. Ni mod bicy der, gun orze' gad mod

nu nii nu der Ngyoozh gal nu rlagy fi.

Nunac coz nap nuricy mbecy, orze'rzac ziy

8 Laab nii la de riidz nu nee lo der. Rlagy fii nu
nap chu'dela der nulosa'r. Nunu rlagy fii nu gyicy
der tub zi'l shcab. Nunu pca der de losa'r gal nu
rlagy fii nu gyicy de mbecy nu de bicy yu. Nunu
guc der mbecy gugy na. Nunu bicy shni der ub ru.
9 Cue' shifi gyicy nu der mbecy nu shifi ricy nu de
ru. Ornu rab zi mbecy der cue' gab zir yu. Lugaar

nu gyicy gal gar, orze' nap zir nu nap bicy nuy, gun

Ngyoozh bloo sum de ru par nu nap gyicy num der.

10 Gun lat de riidz ni Ngyoozh rniifi:

Benu ca na mbecy yet lagy yu nu cyiifi yu gy-
ishlombecy ii,

nunu benu rlagy yu nu gusht cyiifi yu,

orze' rlagy fii nu cue' shifi niiy,

nunu cue' niiy riidz rguu.

11Bruu chu der lo de coz a' nap.

Orze' bicy der coz nap.

Byub der tub mod nu nap nu chu' nur de losa'r.

Orze' nde' zaab bicy la der fiii.

12 Gun Shuaan den rfiam de mbecy nu nap ricy.

Nunu rzuub gyidag mi ornu rnii nu dey mi.

Tees zam contr ni de mbecy nu shifi ricy.

Ni Rniifi lat de riidz ni Ngyoozh.

13 ;A grusu mbecy nu shifi gyicy nuy de ru, ze'
benu de ru dub laa tiem co lo der nu gyicy ru coz
nap? 14 Tees mas rzac zi der nu nac nu ricy ru coz
nap, orze' jdzi nu der! Nunu cue' dzib der lo ni tub
lambecy. Nunu cue' sugicder. 15Sinu pcalagy der
lo Crisht, gun mi ze' nac mi Shuaan der. Dub laa
tiem bzu der altant nu tush cya der riidz nu cugyi'
mbecy lo der nu nac consuel nu ricy cup der nan
lardoor. 16 Tees ornu tush cyar riidz ze', orze' cue'
nii der riidz nu tafi za lo dey, nunu pca lagy der
lo dey Dub laa tiem bicy der coz nap, gun orze'
cue' gatlo der. Gun orze' de mbecy nu nii zi ni der
nu nac de coz nap nu ricy ru nu nac ru mbecy ni
Crisht, orze' de yu ze' gat lo dey nu nac de riidz a'
nap nu rnii dey.

17 Gun nap zir nu gzac zi der nu nac de coz nap
nuricy rubenunde' coz nurlagy Ngyoozh, gaze' nu
gzaczider nunacde coz a' nap nuricy der. 18 Gun
Crisht gut mi tub tir zi'l par tub la nu nac dela cyi
den. Mi ze' sac cyim. Tees gut mi par de ub na,
mbecy nu yu' cyi, gun orze' guud mod nu gya num
de ub nalo Ngyoozh. Mbecy bicy dey nu gut mi, tees
Espiriit nim bicy mi nu byabafi mi. 19 Ze' Espiriit
nim blocyuub mi ub mi nu gua shaal mi riidz ni
Ngyoozh lo de espiriit nu yu' pres. 20 De espiriit ze'
guc fii espiriit ni de mbecy nu gu' gulas tiem nu
peyiifi Noé. Ngyoozh tona' la pasez mi gugyeem lo
dey lat nu bzaa Noé barc. Tees Ngyoozh bicy mi
nu bruu nap la be dey nu nac nis ze'. Orze' tub
shufi dey bruu nap yu. 21 Nis ze', nde' muesht ni
nis nu gzu nis de ru tiem na. Orze' nu nac nis ze',
orze' Ngyoozh co mbaii mi de ru. Ornu gzu nis den,
nde' walab nu yaruufi nu gyecy bid nu ta' cuerp
niden, sinu nu gzu nis na, nde' yaruufi nu gdifi na
lo Ngyoozh nu gyicy caacy mi nafi lardoon, nunu
Ngyoozh co mbafi mi de ub na nu nac nu byabaii
Jesucrisht. 22Jesucrisht, bifi nu gup gyibaa, nunu
zub mi par yaa bee Ngyoozh, riib ic mi de anc, gal
nude' zir espiriit nuriib ic de espiriit nu dzi rcyiifi.

4

Bicy der riifi dub gal na mod nu ricy Ngyoozh num
der
10rze' como Crishtbzac zim nu cuerp nim, orze'
ni' zi'l de ru bzu der tub shcab nu gzac zi der benu
galagy i, gun cyu zi'l mbecy nu rzac zi, yu ze' bi

bruu chuy lo cyi. 2Ze' par lo na, rlagy fii nu cyiifi
der mod nu rlagy Ngyoozh. Cue' gal mod nu rlagy
de ub ru. 3 Gun bi guzafi tiem nu de ru ni' zi'l
bicy der laab de coz nu ricy de mbecy nu a' yu'lo
Ngyoozh. Lat nu gusa der gulas, orze' bicy der de
lo la coz nu druu naf lardoor. Nunu bgyiifi lagy
derlo de coz a' nap. Nunu bzugy shaad der gal ze'
wagaca'la. Nunu bicy der sa' a' nap. Nunu go' der
gashtalwancuica'la derrasoo. Nunu briib zily der
nab a'nap. 4Na ornu de mbecy nu a'yu'lo Ngyoozh
rzac dey nu wachesa nu der dey ornu ricy dey de
coz a' nap ze', orze' rza nu ic dey nunu rnii ziy ni
der. 5 Tees ni' de yu ze' rlagy fii nu zeed cuen dey
de coz nu ricy yu lo Ngyoozh, bifi nu bi zu lily nu
gri bee ni de mbecy nu bi gut, gal nu de mbecy nu
gabee mbai. ¢ Tees Crisht gua shaal mi de riidz nu
sac nim lat de mbecy nu bi gut, gun orze' Espiriit
Yon nim gyicy mi nu cui mbafi dey gal nu Ngyoozh
mbafi mi. Nomaas lat nu pcyiifi dey gyishlombecy
nu cuerp niy, orze' Ngyoozh briic mi cashtig ni dey
gal nu ricy num de' zir de mbecy.

7Biyad gaab tiemnu gya'lo dela de coz. Nde' nu
dela de ru bzu der altant, nunu bicy der mandaar
ub ru, gun orze' gac nii nu der Ngyoozh. 8 Coz nu
ricy zir fii presis, nde' nu tona'la ca der losa'r, gun
benu rca der losa'r, orze' gyicy sulagy der dela cyi
zafi nu ricy yu. 9Dela der, ornu ryiid mbecy yu'r,
orze' bgu' dey nafi yu', nunu nap bicy nu der yu.
Nunu cue' nid ru' der ornu ni gyicy ru. 10 Orze'
tub ga la der bicy paa nu riifi nu briic Ngyoozh
nu cyiifi der nu gyicy ru. Tub ga la der bicy riifi

nu guud lo Ngyoozh par nu locyuub der de' zir de
losa'r. 11 Ornu tub mbecy rniiy lat de mbecy zigy,
orze' rlagy fii shaal yu riidz ni Ngyoozh. Benu tub
mbecy rlagy yu nu locyuub yu losa'y, orze' rlagy
fii nu gyicy yufi nu dela fers niy nu rbic Ngyoozh.
Dela coz nu gyicy der bicy der fiii par nu gyed gyel
mbecy ni Ngyoozh nu nac Jesucrisht. Mi ze' tona'
la lily nam, nunu nac mi bifi nu gac gyicy dela coz
tub la. jLaab ni gac fiii!

Mbecy ni Crisht rzac zi dey

12 De ru bicy na nu dzi rca, cue' cha nu ic der
ornu gzac ru lo de preb nu dzi gatow. Nunu cue'
nii too der nu nde' tub gyel zi nu a' zac mbecy.
13 Lugaar nu cha nu ic der, orze' bet lagy der, gun
gal nu bzac zi Crisht, ni' zi'l zac zi ga' de ru, gun
orze' tona' la gyet lagy der ornu gruu zac Crisht
tuuba' tir nu gyel lily nim. 14 Dzi ni der benu tub
mbecy gab ziy der par nu nac Crisht. Gun orze'
Espiriit Yon ni Ngyoozh, bifi nu dzi lily na, zaab
rded nu laam de ru. 15 Orze' cue' nu gzac zi ni
tub la der nu nac der mbecy nu rut losa', o nu nac
der mbecy nuricy gubaan, o nu nac der mbecy nu
ricy cyi, o nu nac der mbecy nu rne' ru' lat asunt
ni losa'. 16 Ze' benu rzac zi der gyi' nu nac der
mbecy ni Crisht, orze' cue' gat lo der, sinu byabic
der gyel mbecy ni Ngyoozh par nu rnii dey nu nac
der mbecy ni Crisht.

17 Bi yad shuub tiem nu Ngyoozh gri beem. Orze'
nu loga la gri beem ni de mbecy nim. Orze' dzi
zir fert gri beem ni de mbecy nu wansuub gyidag
de riidz nim. 18 Orze' benu dzi fers gruu mbaf

de mbecy nap, orze' dzi ga' zir fert gyicy num de
mbecy a' nap gal nu de mbecy cyi. 19 Orze' ni'
zi'l mod par de mbecy nu rzac zi, gun nde' coz nu
rlagy Ngyoozh. Orze' de yu ze' rlagy fii nu zaab
gyicy la dey de coz nap. Nunu gu' dey ub yu yaa
Ngyoozh, bifi nu psa' lagy dey. Nunu nac mi bifi nu
ricy paa.

S

Consefnurbic Bed

1Ya Bed naca tub yu nu zu riifi ni yu bel lat de
mbecy ni Crisht, nunu naca tub teshtig ni de coz
nu bzac zi Crisht, nunu gaza' de ub na gad gyel
lily nin ornu gruu zac mi tuuba' tir Nde' nu na
ya grica tub consef ni de mbecy nu zu riifi ni yu
bel lat der. 2Nap mifia der de mbecy nu nac shily
ni Ngyoozh, gun nde' riifi nu bdu'm yaa der. Nunu
bicy der fiii nu dutuub la lardoor gal nu rlagy mi.
Nunu cue' gyicy der fiii por fers la. Nunu ni cue'
gyicy der iiii par nu nac tifi. Bicy der fiii gal nu
ricy tub mbecy ornu dzi yet lagy yu nu shet yaay
tub riifi. 3 Cue' dzi gyicy der mandaar de mbecy
nu riiar ze', sinu blyuu ni dey nu nac mod nu ricy
de ub ru. 4 Gun ornu gruu zac Jesuuz, bifi nu gya
zir zu par de' zir de mbecy nu rfia shily ze', orze'
gyad tubider nu tona'la cozily. I der ze', nde' rila
wayagash baloor nifi.

>Nade ruyu fefi, rlagy fii nu “O” nii der ni de yu
bel. Orze' tub ga la der bicy der nu gac ru mbecy
shni. Orze' “O” mnii tub ga la der ni losa'r. Gun
rniifi lat de riidz ni Ngyoozh:
Ngyoozh zam contr ni de mbecy le',

tees ricy mi faboor num de mbecy nu ricy gyel
gyidz ni,

rniifi lat de riidz ni Ngyoozh. 6 Orze' bicy der gyel

gyidz nir lo Ngyoozh, bifi nu tona' la fert riia de ub

na, gun orze' gyicy mi nu gac der mbecy lily tiem

nu galagy fii. 7 Orze' bgu' der dela gyel rsug ic nir

yaa Ngyoozh, gun mi ze' zum altant nu nac de ru.

8 Nde' nu bzu der altant nunu zu ga lagy der,
gun nuras nac yu losa' yuu der. Orze' yu ze' ricy
yu gal nu ricy biidz ornu rshuu ma nu ryub ma
cyu nu gow ma. 29 Fert bicy cup der consuel lo
Crisht. Orze' gua der contr ni nuras. Nunu bi nefi
der nu dutuub la gyishlombecy rzac zi de bicy ru
nu nac Crisht laaba' de coz nu rzac de ru. 10 Na
ornu bi bza' la be tiem nu bzac zi der, orze' gzu
nap Ngyoozh de ru. Orze' gyicy mi nu wayagash
consuel ni der. Nunu gyicy fert mi naf shacab ni
der. Nunu gyicy mi nu wadza der. Laab Ngyoozh,
nunacnutona'larcamde ubna, orze'blosumden
nu gad gyel lily nim ni den. Nde' gyel lily nu rila
walazh. Gad fii ni den par nu nac dun Jesucrisht.
11 Laab Ngyoozh nac mi bifi nu gac gyicy coz ily
tona'la tub la. jLaab ni gac fii!

Bed rzeed yu figyoozh ni de mbecy ni Crisht

12Sjlvano nac yu tub bicy nanutona'laricy paa.
Orze' yu ze' blocyuub yu ya nu caa la be de riidz
mi' nu gzeeda lo der par nu grica consef ni der,
nunu par nu grica nu gad lagy der nu de coz nap
nu ricy nu Ngyoozh de ru, nde' gyicy fii nu gad lagy
der nurcam der. Orze'zaab bicy paala der nunac
nurcam de ru.

13 De mbecy ni Crisht nu yu' gyedz Rom, de yu
nu pcui Ngyoozh gal nu pcui ga'm de ru, de yu ze'
zeed dey figyoozh ni der. Nunu ni' zi'l Marc, yu nu
na gal nu na tub i'fia, yu ze' zeed yu figyoozh ni der.
14Nunu nap mnii nu der losa'r gal mod nu rlagy fii
ornu dzeel ru dey.

Orze' Ngyoozh gyicy mi nu cheti ri afi ni dela de
ru mbecy ni Crisht.

De riidz ni trat cub nu bicy nu Ngyoozh mbecy:

